
Rydw i’n gwybod bod llawer o bobl hyn ledled
Cymru yn poeni’n fawr am y misoedd nesaf, a’r
effaith y bydd y cynnydd dramatig mewn costau
byw yn ei chael ar iechyd a llesiant.

Fel Comisiynydd, rydw i’'n gwneud popeth o fewn fy
ngallu i sicrhau bod pobl hyn yn cael y cymorth sydd
ei angen arnynt y gaeaf hwn, ac rydw i wedi galw

ar Lywodraeth y DU a Llywodraeth Cymru i gymryd
camau pellach, ar unwaith ac yn y tymor hwy, er
mwyn i bobl hyn gael incwm digonol ar gyfer safon
byw dderbyniol.

Rydw i hefyd yn darparu gwybodaeth a chymorth
drwy fy Nhim Cyngor a Chymorth, felly os nad ydych
chi’n siwr ble i droi am gymorth, cysylltwch &'m tim
ar 03442 640 670.

Gyda lefelau uchel o'r ffliw yn cael eu rhagweld

ar gyfer y gaeaf hwn, ac ansicrwydd ynghylch
effaith bosibl Covid-19, rwy’n falch bod y rhaglenni
brechiad rhag vy ffliw a brechiadau atgyfnerthu Covid
ar y gweill, a byddwn yn annog pawb dros 50 oed i
gael eu brechiad.

Yn ystod yr wythnosau diwethaf, rydyn ni hefyd wedi
gweld marwolaeth drist ei Mawrhydi y Frenhines,
Elizabeth II, sydd wedi bod yn gyfnod anodd

Neges gan
Heléna

i lawer o bobl. | bobl ar hyd a lled y Deyrnas
Unedig, ac ym mhedwar ban byd, roedd hi’n

ffigwr ysbrydoledig a digyfnewid mewn byd llawn
newidiadau. Cefais fy anrhydeddu’n fawr i fynychu
angladd y wladwriaeth ac i fyfyrio ar sut y daeth
pobl at ei gilydd gydag ymdeimlad cryf o gymuned
i ddathlu bywyd a gwasanaeth y Frenhines a’i
galaru.

Wrth i ni nesau at y gaeaf, bydd angen i ni ddod at
ein gilydd eto, mewn ysbryd cymunedol, i gefnogi
ein gilydd a gweithio gyda’n gilydd i wneud yn siwr
nad oes neb yn cael ei adael ar Ol.

Y Comisiynydd yn rhybuddio nad yw’r mesurau costau
byw a gyhoeddwyd gan y Prif Weinidog yn mynd yn ddigon
pelliamddiffyn pobl hyn

Mae’r Comisiynydd wedi rhybuddio nad yw’r ‘cap’ 0 £2,500 ar brisiau ynni yn mynd yn ddigon
pell i amddiffyn llawer o bobl hyn rhag effaith ddinistriol yr argyfwng costau byw. Mae wedi
galw am gamau gweithredu wedi’u targedu ar unwaith i ddarparu’r cymorth ariannol sydd ei
angen ar bobl hyn i ymdopi drwy’r gaeaf hwn.

Mewn datganiad a gyhoeddwyd mewn ymateb i'r mesurau a gyhoeddwyd gan Liz Truss, y Prif
Weinidog newydd, ar 8 Medi, tynnodd y Comisiynydd sylw at y ffaith fod y cap newydd yn dal yn
dyblu prisiau ynni o’u cymharu &’r adeg hon y llynedd, sy’n golygu y bydd llawer o bobl hyn ledled
Cymru yn dal yn wynebu biliau nad ydynt yn gallu eu talu.

Dywedodd y Comisiynydd: “Mae pobl hyn wedi dweud wrthyf eu bod eisoes yn torri’n 6l ar hanfodion
mewn ymdrech i arbed arian ac wrth i ni fynd i fisoedd y gaeaf, bydd hyn yn arwain at fwy o salwch
oherwydd tai oer, llaith a/neu faeth gwael. Yn anffodus, mewn rhai achosion, bydd hyn yn arwain at
farwolaethau byddai wedi bod modd eu hatal.

“‘Mae’n rhaid i'r Prif Weinidog felly gymryd camau pellach wedi’u targedu i ddarparu’r cymorth
ariannol sydd ei angen ar bobl hyn i ymdopi drwy’r gaeaf hwn. Ar ben hynny, rhaid i Lywodraeth y
DU sicrhau newid tymor hirach i wneud yn siwr bod incwm pobl hyn yn ddigonol ar gyfer safon byw
dderbyniol.”

Cyn i'r Prif Weinidog newydd ddechrau yn ei swydd, ymunodd y Comisiynydd & Rocio Cifuentes,
Comisiynydd Plant Cymru, i alw ar Lywodraeth y DU i flaenoriaethu anghenion pobl hyn ac iau
oherwydd eu bod yn agored iawn i niwed yn sgil yr argyfwng costau byw. Cafodd ei siomi na chafodd
hyn ei adlewyrchu yng nghyhoeddiad y Prif Weinidog.

Ychwanegodd y Comisiynydd: “Mae’r Prif Weinidog newydd wedi colli cyfle i ddarparu cymorth
hanfodol, a allai achub bywydau, y mae llawer o bobl hyn mewn dirfawr angen amdano, ac mae’r pris
a fydd yn cael ei dalu gan unigolion, a chymdeithas yn gyffredinol, o ganlyniad i'r penderfyniadau hyn
yn annerbyniol.”

| gael rhagor o wybodaeth am y cymorth ariannol sydd ar gael i bobl hyn y gaeaf hwn, a sut
mae gwneud cais, ewch i’'r adran Cwestiynau Cyffredin ar wefan y Comisiynydd: https://
comisiynyddph.cymru/adnodd/costau-byw-cwestiynau-cyffredin/




Gwella’r cymorth a’r gwasanaethaui ddynion
hynsy’n cael eucam-drinyny cartref

Ym mis Awst, cyhoeddodd y Comisiynydd adroddiad newydd a oedd yn edrych ar brofiadau
dynion hyn o gam-drin domestig. Roedd yr adroddiad wedi canfod eu bod yn wynebu heriau
a rhwystrau sylweddol wrth geisio cymorth a chefnogaeth, sy’n golygu na fyddant o bosibl
yn gallu dianc rhag perthnasoedd camdriniol, gan eu rhoi mewn perygl o niwed corfforol a
seicolegol.

Roedd yr adroddiad hefyd wedi canfod y gallai dynion fod yn gyndyn o ofyn am gymorth oherwydd y
stigma o fod yn ddyn sy’n cael ei gam-drin, a bod y nifer isel o wasanaethau cam-drin domestig sydd
wedi'u targedu’n benodol at ddynion yn brin o adnoddau, sy’n golygu bod y cymorth maen nhw’n
gallu ei ddarparu yn gyfyngedig iawn.

Cafodd yr ymchwil sy’n sail i'r adroddiad ei gomisiynu gan mai ychydig iawn o dystiolaeth sydd ar
gael am brofiadau dynion o gam-drin, er bod 1 o bob 4 dioddefwr o gam-drin domestig yn ddynion yn
6l yr amcangyfrifon, a bod dynion hyn mewn mwy o berygl.

Cynhaliwyd yr ymchwil ar ran y Comisiynydd gan Opinion Research Services (ORS), a gasglodd
dystiolaeth drwy gyfweliadau manwl & dynion dros 50 oed sydd wedi goroesi camdriniaeth, yn ogystal
a gweithwyr proffesiynol yn gweithio ar draws amrywiaeth o wasanaethau cam-drin domestig a
gwasanaethau cyhoeddus eraill ledled Cymru.

Yn ogystal ag edrych ar y gwahanol ffyrdd mae dynion yn gallu cael eu cam-drin, mae’r adroddiad
hefyd yn edrych ar y rhwystrau a’r heriau i ddynion wrth geisio cael gafael ar gymorth, a’r ffyrdd posibl
o wella gwasanaethau a chymorth yng Nghymru. Mae hefyd yn cynnwys dyfyniadau gan y goroeswyr
gwrywaidd a gymerodd ran, ynghyd ag astudiaethau achos manylach, i ddangos eu profiadau a’r
anawsterau lu a oedd yn eu hwynebu wrth geisio cymorth.

Mae’r adroddiad yn galw am weithredu gan Lywodraeth Cymru a chyrff cyhoeddus eraill i wella
gwasanaethau a chymorth drwy godi ymwybyddiaeth a gwella dealltwriaeth o brofiadau dynion hyn,
darparu hyfforddiant i weithwyr proffesiynol sy’n dod i gysylltiad & phobl hyn er mwyn iddynt allu
adnabod cam-drin a chynnig cymorth priodol, a gwella data a thystiolaeth sy’n ymwneud & phrofiadau
dynion hyn o gam-drin domestig, a hynny er mwyn sicrhau bod y polisiau a’'r gwasanaethau cywir ar
waith i ddynion hyn gael gafael ar y cymorth sydd ei angen arnynt.

Dywedodd Heléna Herklots CBE, Comisiynydd Pobl Hyn Cymru:

“Diolch o galon i'r holl ddynion hyn a gymerodd ran yn yr ymchwil, am siarad mor agored a gonest
am eu profiadau erchyll er mwyn helpu dynion eraill a allai wynebu sefylifaoedd tebyg , a hynny drwy



ddarparu tystiolaeth hollbwysig ynglyn & pham mae dirfawr angen newid a gwella.

“Mae canfyddiadau’r ymchwil yn dangos yn glir bod dynion sy’n cael eu cam-drin yn y cartref yn
wynebu rhwystrau a heriau bob cam o’r ffordd, a bod hynny’n gallu eu hatal rhag cael y cymorth sydd
ei angen arnynt, gan arwain at risg sylweddol o niwed iddynt.”

Gallwch ddarllen adroddiad y Comisiynydd yma: https://olderpeople.wales/wp-content/
uploads/2022/08/Gwellar-gefnogaeth-ar-gwasanaethau-i-ddynion-hyn-syn-cael-eu-cam-drin-
yn-ddomestig.pdf

Digwyddiad Gweminar: Gwella’r
gefnogaeth a’r gwasanaethauiddynion hyn
sy’n cael eu cam-drin

Dydd lau 27 Hydref // 10:00-11:30am

Mae’r Comisiynydd yn cynnal gweminar fis Hydref i archwilio’r camau sy’n cael eu cymryd mewn
ymateb i'w hadroddiad diweddaraf — Gwella’r gefnogaeth a’r gwasanaethau i ddynion hyn sy’n cael
eu cam-drin yn ddomestig — ac i drin a thrafod sut gallwn weithio gyda’'n gilydd i helpu i sicrhau bod
dynion hyn sy’n cael eu cam-drin yn gallu cael y cymorth a’r gefnogaeth sydd eu hangen arnynt.

Fel rhan o’r weminar, bydd dynion sydd wedi goroesi camdriniaeth yn siarad am eu profiadau, yn
ogystal &’r rhwystrau yr oeddent wedi’'u hwynebu wrth roi gwybod am gamdriniaeth a chwilio am help.

Bydd panel arbenigol hefyd yn ymuno &'r Comisiynydd i nodi sut gallwn chwalu’r rhwystrau hyn, a
ffyrdd ymarferol o wella’r gefnogaeth a’r gwasanaethau sydd ar gael i ddynion hyn sy’n cael eu cam-
drin, neu sydd mewn perygl o hynny.

Gobeithio byddwch chi’n gallu ymuno & ni bryd hynny.

Gallwch chi archebu eich lle yn y weminar yma: https://tocyn.cymrul/cy/event/da79bde2-5f84-
4b79-8001-1e206369daee




Sicrhaumynediad at wybodaeth a
gwasanaethau mewn oes ddigidol: Crynodeb o
ymatebion awdurdodau lleol a byrddauiechyd

Mae’r Comisiynydd wedi cyhoeddi adroddiad newydd sy’n darparu cipolwg ar y camau
gweithredu sy’n cael eu cymryd gan awdurdodau lleol a byrddau iechyd i sicrhau bod pobl
hyn yn gallu cael gafael ar wybodaeth a gwasanaethau mewn oes fwy a mwy digidol, a hynny
mewn ymateb i ganllawiau ffurfiol a gyhoeddwyd ganddi yn hwyr y llynedd.

Mae ei hadroddiad yn tynnu sylw at bwysigrwydd adeiladu ar yr ymarfer da sydd eisoes yn digwydd
i sicrhau bod gwybodaeth a gwasanaethau’n dal ar gael mewn ffyrdd nad ydynt yn ddigidol, a helpu
pobl hyn sy’n dymuno mynd ar-lein i wneud hynny.

Mae’r adroddiad yn seiliedig ar wybodaeth a rannwyd gan awdurdodau lleol a byrddau iechyd mewn
ymateb i’r canllawiau ffurfiol a gyhoeddwyd gan y Comisiynydd yn hwyr y llynedd gan ddefnyddio ei
phwerau cyfreithiol, sy’n golygu bod yn rhaid iddynt roi sylw dyledus i’r canllawiau wrth gyflawni eu
swyddogaethau.

Mae’r wybodaeth a ddarparwyd yn cynnwys manylion am waith sydd eisoes yn cael ei wneud, yn
ogystal a chynlluniau ar gyfer y dyfodol, gan gynnwys y ffyrdd o ddefnyddio lleisiau a phrofiadau pobl
hyn i ddylanwadu ar y gwaith o ddatblygu a darparu gwasanaethau a chymorth.

Dywedodd Heléna Herklots CBE, Comisiynydd Pobl Hyn Cymru:

“Mae’r defnydd cynyddol o dechnoleg ddigidol yn golygu ein bod yn cael gafael ar wybodaeth a
gwasanaethau mewn ffyrdd gwahanol, ac mae hynny wedi cynyddu’'n sylweddol yn y blynyddoedd
diwethaf — rhywbeth sy’n gallu creu rhwystrau i bobl hyn sydd wedi’u hallgau’n ddigidol.

“‘Dyna pam fy mod wedi defnyddio fy mhwerau cyfreithiol i gyhoeddi canllawiau ffurfiol i wneud yn
siwr bod pobl hyn yn gallu cael gafael ar wybodaeth a gwasanaethau mewn ffyrdd ar wahan i ffyrdd
digidol, a bod rhagor o gymorth ar gael i helpu pobl hyn i fynd ar-lein.

“Mae’r ymatebion gan awdurdodau lleol a byrddau iechyd, sydd wedi’'u crynhoi yn yr adroddiad rydw i
wedi’i gyhoeddi heddiw, yn dangos bod amrywiaeth o waith a phrosiectau’n mynd rhagddynt ar hyd a
lled Cymru er mwyn darparu gwybodaeth a gwasanaethau mewn ffyrdd nad ydyn nhw’n rhai digidol,
a mynd i'r afael ag allgau digidol ymysg pobl hyn.

“Serch hynny, mae’n hollbwysig ein bod yn parhau i adeiladu ar yr hyn sydd eisoes ar waith i wneud
yn siwr bod pobl hyn yn gallu cael gafael ar gymorth a chefnogaeth mewn ffordd sy’n addas iddyn
nhw.



“‘Rydw i wedi darparu adborth unigol drwy ysgrifennu at bob awdurdod lleol a bwrdd iechyd i gefnogi
gwelliannau pellach, a byddaf yn parhau i rannu a hyrwyddo ymarfer da sy’n gwneud gwahaniaeth
cadarnhaol.

“Byddaf hefyd yn gwneud gwaith ymgysylltu pellach & phobl hyn ar hyd a lled Cymru. Bydd hyn yn fy
helpu i fonitro effaith y mathau o fentrau sy’n cael eu crybwyll yn yr ymatebion, a gwneud yn siwr bod
profiadau pobl hyn ‘ar lawr gwlad’ yn adlewyrchu’r polisiau sydd ar waith.”

Darllenwch adroddiad y Comisiynydd: https://comisiynyddph.cymru/adnodd/cyhoeddi-
canllawiau-adran-12-crynodeb-or-ymatebion/



Byw mewn cartref gofal yng Nghymru
Canllaw i’ch hawliau

Fis Hydref eleni, mae’r Comisiynydd yn cyhoeddi canllaw i bobl hyn sy’n darparu gwybodaeth
bwysig am eu hawliau wrth symud i gartref gofal a byw yno.

Mae gwybod am yr hawliau sydd gennych wrth symud i gartref gofal a byw yno yn hanfodol, ond gall
deall yr hawliau hyn fod yn anodd yn aml.

Dyna pam mae’r Comisiynydd yn cyhoeddi ei harweiniad — i helpu pobl hyn sy’n symud i gartref gofal
neu’n byw mewn cartref gofal, a’u teuluoedd, i ddeall eu hawliau’n well a’r hyn y gallant ei wneud os
ydynt yn poeni nad yw eu hawliau’n cael eu cynnal. Yn ogystal &’r wybodaeth am hawliau pobl hyn,
mae’r canllaw hefyd yn darparu manylion cyswlit ar gyfer sefydliadau sy’n gallu darparu cymorth a
chefnogaeth, gan gynnwys Tim Cyngor a Chymorth y Comisiynydd.

Er mwyn datblygu’r canllaw, bu’r Comisiynydd yn gweithio gydag arbenigwyr o Gymru a’r DU, gan
gynnwys aelodau Grwp Hawliau Cartrefi Gofal Cymru, yn ogystal & phobl hyn, i sicrhau bod y canllaw
yn darparu’r wybodaeth sydd ei hangen ar bobl, mewn ffordd sy’n hawdd ei deall ac sy’n cefnogi pobl
hyn, a’u teuluoedd, i wneud penderfyniadau gwybodus a’u bod yn gallu cael help os ydynt yn poeni
am eu hawliau.

Mae’r canllaw ar gael i’'w lwytho i lawr oddi ar wefan y Comisiynydd, neu os hoffech chi gael
fersiwn papur, cysylltwch a 03442 640 670 neu anfonwch e-bost at ask@olderpeople.wales.




Cwrdd 3’r Comisiynydd a’i Thim

Comisiynydd Pobl Hyn Cymru
Older People’s Commissioner for Wales

Mae’r Comisiynydd a’i thim yn teithio ledled Cymru eto i gwrdd a phobl hyn er mwyn siarad
am y pethau sy’n gwneud gwahaniaeth cadarnhaol i’'w bywydau ac am y materion sydd
bwysicaf iddyn nhw.

Mae mynd allan i'r gymuned a siarad a phobl hyn yn uniongyrchol yn rhan bwysig o rol y
Comisiynydd, ac mae’n chwarae rhan hollbwysig yn helpu i sicrhau bod lleisiau a phrofiadau pobl hyn
yn cael eu clywed gan wneuthurwyr polisi a phenderfyniadau, yn ogystal ag arwain a siapio ei gwaith.

Dywedodd y Comisiynydd: “Rwy’n falch iawn bod fy nhim a minnau wedi gallu mynd yn &l allan yn'y
gymuned i fwy o ddigwyddiadau yn ystod y misoedd diwethaf i gwrdd & phobl hyn, i dynnu sylw at fy
ngwaith a’r ffyrdd y gallaf gefnogi pobl hyn, ac i drafod y ffyrdd y gallwn alluogi pawb yng Nghymru i
heneiddio’n dda.

“Ymgysylitu & phobl hyn yw un o’r rhannau mwyaf pleserus o’m rél fel Comisiynydd, ac rwyf wedi
gweld ei golli yn ystod y pandemig, felly rwy’n edrych ymlaen at deithio ledled Cymru eto i glywed gan
bobl hyn yn uniongyrchol am y materion sy’n effeithio ar eu bywydau a’r camau a fyddai’n gwneud
gwahaniaeth cadarnhaol.”

Os hoffech drefnu i’r Comisiynydd neu ei thim ymweld &’ch sefydliad neu’ch digwyddiad,
cysylltwch a ni ar 03442 640 670.




Golwg Ar: Gwasanaethau Effeithlonrwydd
¥Ynni Gofal a Thrwsio Cymru

Corff elusennol cenedlaethol yw Gofal a
Thrwsio Cymru sy’n gweithio i wneud yn siwr
bod gan bob person hyn gartref sy’n ddiogel
ac yn addas i’w anghenion.

Mae costau’n saethu i fyny, felly rhaid i ni

gyd ddod o hyd i ffyrdd o arbed arian. Mae
gwasanaethau Cymorth a Thrwsio ar gael i helpu i
gadw eich cartref yn gynnes a lleihau eich biliau.

Gall Swyddogion Ynni yn y Cartref profiadol a
dibynadwy Gofal a Thrwsio roi cyngor a chymorth
am ddim i chi ynghylch technegau arbed ynni yny
cartref, a gwella’r cartref.

Mae’r gwasanaeth hwn ar gael i bawb dros 60 oed
yng Nghymru sy’n berchen-feddiannydd neu’'n
rhentu’n breifat.

Cysylltwch &’ch asiantaeth Gofal a Thrwsio leol

i drefnu Asesiad Ynni yn y Cartref am ddim, lle
bydd modd gwneud yn siwr bod eich cartref wedi’i
inswleiddio a’i wresogi’n dda.

Cysylltwch a’ch asiantaeth Gofal a Thrwsio leol heddiw i gael rhagor o wybodaeth drwy fynd i
https://www.careandrepair.org.uk/cy/yn-eich-ardal/

Neu fe allwch chi ffonio Gofal a Thrwsio ar 0300 111 3333.




Mae croeso i chi anfon y cylchlythyr hwn at eich cydweithwyr neu unrhyw un arall y gallai fod o
ddiddordeb iddo.

Os ydych wedi derbyn y cylchlythyr gan drydydd parti, ac os hoffech i ni roi eich enw ar y rhestr
ddosbarthu, cysylltwch a ni (manylion isod). Gallwn hefyd ddarparu copi caled o’r cylchlythyr, neu
fersiwn print bras, dim ond i chi ofyn.

Cofiwch gysylltu & ni os ydych am i ni dynnu eich enw oddi ar ein rhestr ddosbarthu.

Eich sylwadau, adborth a storiau

Byddem yn gwerthfawrogi unrhyw adborth ynglyn &’n cylchlythyr, felly cofiwch gysylltu a ni i
rannu eich barn neu i gynnig sylwadau.

Rydym hefyd yn croesawu awgrymiadau ynglyn & chynnwys posibl ar gyfer y cylchlythyr, felly os oes
gennych unrhyw wybodaeth y byddech yn hoffi i ni ei chynnwys mewn rhifyn yn y dyfodol, cofiwch
gysylltu a ni.

Comisiynydd Pobl Hyn Cymru

Mae Comisiynydd Pobl Hyn Cymru yn llais ac yn eiriolwr annibynnol ar gyfer pobl hyn ledled Cymru.

Mae’r Comisiynydd yn gweithredu i diogelu a hyrwyddo hawliau pobl hyn, rhoi diwedd ar oedraniaeth a
gwahaniaethu ar sail oedran, atal cam-drin pobl hyn, a galluogi pawb i heneiddio’n dda.

Mae’r Comisiynydd yn gweithio i sicrhau Cymru lle mae pobl hyn yn cael eu gwerthfawrogi, lle
mae hawliau’n cael eu cynnal a lle nad oes neb yn cael ei adael ar 6l.

Sutigysylitu 3’r Comisiynydd:

Comisiynydd Pobl Hyn Cymru
Adeiladau Cambrian

Sgwar Mount Stuart
Caerdydd

CF10 5FL

Ffén: 03442 640670
E-bost: gofyn@comisiynyddph.cymru

Gwefan: www.comisiynyddph.cymru
Trydar: @comisiwnphcymru

Fformatau Hygyrch

Of hoffech dderbyn y cyhoeddiad hwn mewn fformat arall ac/neu iaith arall, cysylltwch & ni. Mae pob un
o’'n cyhoeddiadau hefyd ar gael i'w lawrlwytho a’u harchebu mewn nifer o fformatau gwahanol oddi ar ein
gwefan.




